REZIME MAGISTARSKOG RADA

Diseminirana kandidijaza je definisana- kao gljivična multiorganska infekcija uzrokovana kvasnicom iz roda Candida sa ili bez kandidemije. Učestalost diseminirane kandidijaze raste sa porastom broja imunokompromitovanih bolesnika. Posljednjih nekoliko decenija incidenca diseminirane kandidijaze je u porastu kao i stopa mortaliteta. 

Cilj ovog istrazivanja je bio korelirati nalaz hemokulture sa nalazom specificnog antigena Candide spp. (manan antigena) i antitijela u pacijenata sa kliničkim znacima diseminirane kandidijaze 

Radi se o prospektivnoj studiji u koju je bilo uključeno 90 pacijenata koji su podijeljeni u tri grupe: test grupa I koju je činilo 30 imunokompromitovanih bolesnika (bolesnici sa malignim oboljenjima koji su primali citostatsku terapiju) sa kliničkim znacima diseminirane kandidijaze i test grupu II činilo je 30 imunokompromitovanih bolesnika (bolesnici sa malignim oboljenjima koji su primali citostatsku terapiju) bez kliničkih znakova diseminirane kandidijaze. Svim ispitanicima je pored ličnih podataka uzetih pregledom istorija bolesti uzorkovano po 10 ml krvi za hemokulturu i po 3 ml krvi za serološke testove. 

Prisustvo antitijela na manan antigen C. species određivali smo primjenom komercijalnog ELISA testom Platelia Candida (Bi o-Rad Laboratories), a prisustvo manan antigena, ELISA Platelia Candida (Bio-Rad Laboratories). 

Ovo istraživanje je pokazalo da je Candida albicans najčešće izolovana vrsta u hemokulturi ispitanika sa diseminiranom kandidijazom. U test grupi I nađeno je signifikantno više ispitanika sa pozitivnom hemokulturom na Candidu, nego u test grupi II. Prosječna vrijednost titra antigena je bila statistički značajno viša (p<0,00]) u ispitanika sa pozitivnom, nego u onih sa negativnom hemokulturom. Korelacijom nalaza hemokulture sa nalazom manan antigena i antijela u ispitanika sa diseminiranom kandidijazom nađena je statistički signifikantna korelacija dok korelacija između nalaza hemokulture i antijela je nesignifikantna. 

Zbog niske osjetljivosti hemokulture i potrebnog vremena za izolaciju Candidae spp., uvođenje seroloških testova u redovnu proceduru znatno bi ubrzalo postavljanje dijagnoze diseminirane kandidijaze. 

